
   Пĕр карчăкпа старикĕн виçĕ ача пулнă. Асли — Витя, тепри — Вова, кĕçĕнни Ваня ятлă. Карчăкпа старик вилес умĕн ывăлĕсене çапла каланă:

— Çӳрĕр тĕнче тăрăх, хăвăрăн телее шыраса тупăр.

Лешсем вара инçе çула тухнă. Утсан-утсан ывăннă.

— Айтăр, çак çӳллĕ ту çине хăпарăпăр, — сĕннĕ кĕçĕнни.

— Эпĕ ывăнтăм, унта улăхмастăп, — хирĕçленĕ асли. Вова та пăлахая пенĕ.

Ваня ту çине пĕчченех хăпарнă. Унта робот пайĕсем выртнă-мĕн. Каччă мĕн пур япалине миххе пуçтарнă та каялла аннă. Хăй пиччĕшĕсене пĕр сăмах та шарламан.

Часах телей шырама тухнă çул çӳревçĕсем пĕр патша патне çитнĕ. Лешĕ пурнăç парнелен хĕрлĕ чула шыранă. Çав чула çăтсан çын нихăçан та вилмест-мĕн. Асамлă чула шыраса тупакан çынна патша хăйĕн хĕрне качча пама шантарнă.

Ваня нумай шухăшламан, михĕрен робот кăларнă. Лешĕ хăйĕн çи-пуçне тăхăнсан тӳрех чул ăçта выртнине шыраса тупнă. Хĕрлĕ чула сыхлакан арăслан сисиччен Ваня асамлă япалана йăтса тарнă.

Патша хăйĕн хĕрне Ивана качча панă. Вĕсем халĕ те килĕштерсе пурăнаççĕ тет.

  